
Amarauneko
jaialdi

arrakastasua
Kolore, musika eta lagunarteko
arratsalde polita pasa zuten umeek

Larunbatean Amaraun Klube-
ko jaialdi arrakastatsua ospa-
tu zuten herriko umeek.
Musika, tailer eta antzerki
artean pasa zuten eguna.
Goizez tailer eta puzgarrietan
ibili ziren saltoka nekatu
gabe, antzerkian, eskulane-
tan, kirolean eta ingurunea-
ren inguruko ihardueretan.
Lur, Marko eta Eztiren txokoe-
tan ibili ondoren bazkari ofi-
ziala egin zuten Klubeko
bazkideek begiraleekin. Hiru-
rogei ume gustura bazkaldu
zuten lagunartean, ederki
pasa zuten makarroi eta
tomate artean.

Emanaldiak arratsaldean
Bazkal ostean jolas eta tailer
gehiagorekin ibili ziren baina
emanaldiena izan zen arra-
tsaldea. Amarauneko panpi-
nen antzerkia egin zuten
17:30ean. Lur, Marko eta
Eztiren lagun berriak ezagutu
zituzten bertaratutakoek.
Markoren lehengusuarekin
joan ziren Niarok lapurtutako
musika berreskuratzera. Nia-

rok ez zekien kantatzen ezta
musika instrumenturik jotzen,
horregatik haserretu eta
mundu osoko musika guztia
lapurtzea erabaki zuen; berak
ez bazuen musikaz gozatzen
ez zuen beste inork egingo.

Azkenean, lapur gaiztoari
kantatzen erakutsi zioten
panpinek eta musikaz maite-
mintzen zen Niaro lapurra.
Lapurtutako guztia bueltatu
eta pozik elkarrekin bukatu
zuten saioa Amarauneko
lagunek. 

Jaialdiari amaiera bikaina
emateko, Lur, Marko eta Ezti-
ren emanaldia eta gero Txo-
rro Morro taldekoek
kontzertua eskaini zuten,
haurrak dantzan ibili ziren
eta hala agurtu zuten aurten-
go jaialdia. Asko eta asko
tatuaiekin, aurpegia goitik
behera margotua zutela eta
kamixeta berriarekin bueltatu
ziren etxera.

Antolatzaileek bertaratuta-
koei eskerrak eman nahi diz-
kiete, eta batez ere begirale
guztiei eginiko lanagatik. •

Joseba Irazusta
herriko jokalariak
futbol
profesionala
utziko du /4

KIROLA ❚ 6

LOKE Texas
Lasartearra eta
Ostadar futbol
taldeek ez
zituzten beraien
helburuak bete

Aurten oso goiz
datozte Zabaleta
Auzoko Jaiak,
datorren astean
hasiko dira /5

Primeran pasa zuten haurrek eguerdiko bazkariarekin eta egun osoan zehar eskulanak egiten eta jolasten.

San Markos Mankomunita-
teak bigarren eskuko merka-
tuaren 3. eskuko azoka iritsi
zen atzo Okendo plazara.
Azkenean eguraldiak lagun-
du eta eguzkia atera zen goi-
zean behintzat .  Hogei ta
hamar postu baino gehiago
bis i ta tzeko aukera izan
zuten bertaratutako guztiek
atzo goizean eta ber tan,
denetarik aurkitu zitekeen:
arropa, liburuak, disko zaha-
rrak, edalontziak, etxeko
altzariak, poltsak, pitxiak,
musika tresnak, jokoak, jos-
tailuak eta nahi adin traste
bitxi.

Bigarren eskuko merkatu
honen helburuak herritarrei
berrerabiltzeko aukera prakti-
koak eskaintzea, prebentzioa
sustatzeko ohiturak transmiti-
tzea eta aplikazioak azaltzea
izan dira. Bigarren eskuko sal-
menta eta trukea duindu nahi
dute eta horrela hiri hondaki-
nen prebentzioa indartu. Hau
dela eta herriz-herri mugituko
dute merkatua, azoka ibiltari
moduan.

Merkatu birtual
iraunkorra
Bigarren eskuko merkatu
iraunkorra mantentzeko San
Markoseko Mankomunita-
teak web orrialde bat jarri
zuen martxan eta herritar

guzt ien eskura.
www.merka2sanmarkos.org
helbidean edozein pertsonak
erabilitako objektuak saltze-
ko, erosteko, trukatzeko edo
oparitzeko iragarkiak jarri
ditzake. Bertan parte hartze-
ko alta eskatu eta erregistro
fitxa bete behar da.

Objektuak hamaika kate-
gorietan multzokatu dituzte:

artea eta antigoalekoak, bil-
dumazaletasuna, kirolak,
elektronika, informatika, jos-
tailuak eta jolasak, liburuak
eta aldizkariak, musika eta
zinema, altzariak, arropa eta
bestelako osagarriak. Beraz,
etxetik ere merka2n parte
hartu dezakezue.

Azokan bertan iragarkiak
egon ziren plazan ikusgai

norbaitek intereseko objek-
turen bat trukatu edo erosi
nahiko balu.

Hamabi euroko balioa
zuten banuak zozketatu ziren
azokako edozein postutan tru-
katzeko. Gainera erosketak
egitera joateko poltsak oparitu
zituzten. Plastiko hondakinak
gutxitzeko asmoarekin, berre-
rabitzeko diren poltsak banatu

zituzten plazan eta jende asko
gerturatu zen poltsa jasotzera. 

Umeak berrerabilera taile-
rrean elkartu ziren gehienak.
Bertan ponpoiekin egindako
panpinak egin zituzten arti-
learekin. Imaginazio piska
batekin, etxean topatu daitez-
keen materialekin panpinak
eta jostailuak egitea erraza
dela erakutsi ziguten•

San Markoseko bigarren eskuko azokan
gauza asko prezio txikian erosteko aukera

Txirene antzerkiak “Ogiyik
karri etzun semia” antzezlana
taularatu zuen Jalgin. Euskara
Elkarteen Topaguneko Kultur
Errotako zirkuituaren barruan
dagoen komedia honetan,
umorearen bidez, egungo
ama baten eta unibertsitatean
daukan semearen arteko
harremana kontatu zuen.

Argaltzeko programa bat
jarraitzen zuen bitartean,
Unai jaio zen egunetik des-
berdina zela kontatzen hasi
da ama. Erizainari horrela
galdetu omen zion semea
jaio eta gero beregana ospita-
leko ohera umea ekarri ziote-
nean “aizu, nire semea ondo
jaio dela, ondo dagoela segu-
ru al zaude? Bi esku ditu, bi
hanka... baina ez du ekarri

ogirik besapean!”.
Sorkunde bere lagunak

maiz esaten omen dio, oso
inuxentea dela. Munduaren
eboluzioaz eta gizartearen
eraldaketaz ez dela kontura-
tzen. Baina bera ez dago
horrekin ados, Bere semeaz
harro dago ama, nahiz eta
bereziagoa eta desberdina
izan; eta nahiz eta ikasketak
utzi (baina hau Sorkunderi ez
zion esango).

Halako batean, semea
hasi zaio amari aholkuak
ematen. Bere izaera atera
egin behar duela, ez diola
jendearen esanei kasu egin
behar, eta are gutxiago beldur
izan. Pittin bat kostata izan
bada ere, lortu du semearekin
komunikatzea.•

Batzuetan seme-alabek ez dute
ogirik ekartzen besapean jaiotzean

❚ Herriko jende askok parte hartu zuen eta behar ez dituzten gauzak jarri zituzten salgai

Aurreko urteekin alderatuta,
aurtengo salmentak ehuneko
hogeian igo dira. Jendearen
parte hartzea ere handia izan
da eta gainera lasai eta festa
giro onean pasa dira azokak
iraun dituen lau egunak

Buruntz-Azpi Ehiza eta Arran-
tza elkarteak antolatutako
Garagardoaren VII. Azoka
joan diren urteetan baino
arrakastatsuagoa izan dela
jakinarazi digute antolatzai-
leek. 2.500 eta 3.000 pertso-
na inguru gerturatu ziren
garagardo mota ezberdinak
eta beste hainbat jaki dasta-
tzera.

Lehengo urtekoarekin
alderatuta afari eta garagardo
salmentak %20ean igo dira
aurten, hau da, 2.500 litro
garagardo baino gehiago kon-
tsumitu dira. Afarian arrakasta
gehien izan zuen platera txe-
rri-ukondoa izan da, 645
saldu ziren.

Jarduera ezberdinak egon
ziren azokaren egunetan.
Larunbatean, Lasarte-Oriako
elkarteen arteko lehen lehia-
keta gastronomikoa ospatu
zen adibidez, eta ikusleek
txapelketako jakiak dastatu
ahal izan zituzten doan. Ira-
bazleak "Peña Taurina Palo-
mo Linares”eko kideak izan

ziren eta bigarren postua
"Sociedad Extremeña”rentzat
izan zen. Jaki goxoekin zeri-
kusia duen beste jarduera
igandean jandako zikiroa, 92
lagunek parte hartu zuten
antolatutako herri bazkarian.
Lau egunetan zehar festa ani-

matzeko trikitilari eta txala-
partariak aritu ziren ingu-
ruan. Ondo girotu zuten
gunea, musikak presentzia
handia eduki zuen, betiko
euskal musikaz gain herriko
folk talde baten emanaldiaz
gozatu ahal izan zutelako

bertaratutakoek.
Liskarrik gabeko ospaki-

zuna izan zen eta antolatzai-
leek eskerrak eman nahi
dizkiete parte hartzaileei
edukitako jarrera onagatik.
Basaundi Bailarako auzoari
ere eskerrak auzoan jasanda-

ko aldaketekin ere festan
gogotsu eta umoretsu parte
hartu dutelako. Bestetik, txa-
pelketa gastronomikoko epai-
le izandako Izaskun eta
Sandrari ere eskerrak eman
nahi dizkiete beraien eskuza-
baltasunagatik.•

Antolatzaileak oso pozik aurtengo 
garagardo azokaren arrakastagatik

Palomo Linares zezenzaleen
elkarteak 41.urteurrena ospa-
tu zuen atzo. Zumaburuko
parrokian 12:30ean hildako
bazkideen omenez egindako
meza entzun ondoren, elkar-
tera hurbildu ziren bazkide
gehienak. Elkarteko atean
ohiko taldeko argazkia egin
eta bazkaltzera sartu ziren.
Esteban Blazquez lehendaka-
riak gonbidatu guztiak agurtu
eta sukaldariek prestatutako
bazkaria bedeinkatu zuen
Juan Luis Murua Zumaburuko
apaizak. Minutu bateko isilu-
nea egin zuten berriro hilda-
ko kideen omenez. Ondo
bazkaldu zuten, gulak, koko-
txak eta solomiloa beste jaki
goxoen artean. Ospakizune-
ra, eskualdeko beste zezenza-
leen elkartekideak ere
gonbidatu zituzten.•

Bapo ospatu zuten 41. urteurrena Palomo Linares elkartekoek

30 urte baino gehiago iragan dira
eta Batasuna KKT Elkartea mendi
eta bizikleta ekintzetan erreferen-
tzia izan den aro bat bete dela
esan daiteke. Apirilaren 26an,
azkeneko bazkide asanblada
ospatu zuten, orain arteko balora-
zioa egin zen eta etorkizunerako
aukerak aztertu. Gero, bildutako-
ek, elkartearen itxiera aurten iza-
tea erabaki zuten. Zenbait gauza
zehaztea falta da, bereziki alterna-
tiben hurrengo urratsak, eta hone-
kin batera, jakinarazi nahi dute,
elkartearen bazkaria egingo dela
maiatzaren 31ean, larunbatean,
Goiegi jatetxean 14:00etan.
Apuntatzeko deitu elkartera arra-
tsaldez 610053237; Albertori,
661242521 edo Josuri,
649427659.

Batasuna
KKTren itxiera

eta bazkaria

❚ Jende asko gertutartu zen azokara garagardo eta jaki goxoak dastazera, inoz baino
salmenta handiagoarekin bukatu dute aurtengoa edizioa, zazpigarrena

Hurrengo edizioan ere, topa lasai egin dezakete inagurazio egunean, gero eta arrakasta handiagoa baitu Garagardo azokak.

Noiz erabaki zenuen futbola
behin betikoz uztea?
Azkeneko hiru urteotan egon
naiz uzteko gogoarekin, baina
ezin desengantxatu, izugarri
gustatzen zait jokatzea. Eraba-
kia dagoeneko hartu dut,
etxean ez zidan inork sinesten
baina agurra egin zidaten eki-
pokoek eta lagunek eta uste
dut momentu egokia dela,
nahiko polita izan zen dena
gainera.

Hala ere... erabat ez dut
utziko futbola, realeko bete-
ranoekin hasiko naiz dato-
rren urtean, baina beste
erritmo batera, astean entre-
namendu bat eginaz. Azke-
nen f inean, txapelketan
hasten garenean gogoa ber-
piztu eta serio jartzen gara,
baina horretaz kanpo aspal-
diko jendearekin elkartu,
aspaldiko kontuetaz hitz
egin... futbola bat batean utzi
beharrean ba poliki-poliki.

Azken denboraldia Ostadarren
egingo zenuela irakurri dut...
Hori nahi nuen, baina arazo-
txo bat daukat, Ostadarrek
daukan zelaiarekin ezin dut.
Beraiekin entrenatzen hasi
nintzen baina beti belarrean
jokatzera ohituta nago eta
holako lur gogorrean oso
gaizki pasatzen dut, asko kar-
gatzen zaizkit tendoiak eta
mina hartzen dut. Aritu nin-
tzen uda batean beraiekin
entrenatzen baina zelai berria
izango balute ba, bai. Sufri-
mendu latza izango litzateke
hor jokatzea niretzat.

Agurra egin zizutela esan
duzu, momenturen batean
damutu zinen hartutako era-
bakiaz?
Batzutan zelaian zaudenean
belarraren usaina eta txapel-
keta giro hori  sumatzean
pixka bat ,  baina ez naiz
damutzen. Kaskatu samarra
nago, ez bizitzarako baina
bai futbolean maila horretan
ibil tzeko, gainera lanean
hasi naiz eta futbolean jarrai-
tzeko denbora asko beharko
nuke, entrenamenduak buka-
tutakoan izotza mina dauka-
dan tokietan jartzen ibil i
behar dut. Orain entrenatzen
baino denbora gehiago pasa-
tzen dut entrenamendurako
prestatzen. Gainera lanare-
kin eta altxatzen ari garen

baserriarekin eta lan mordoa
daukat eta ez daukat denbo-
ra askorik.

Hori galdetu beha nizun, fut-
bola utzita eta zertan arituko
zaren, baina badaukazu zer
egin!
Amezketara noa, giroz pixka
bat aldatzera. Baserria uda
honetarako bukatzea espero
dugu, beti izan dut baserrieki-
ko zaletasun handia eta hara
noa, zaldi batzuk erosita
dauzkat gainera. Kirola ere
egingo dut, asko gustatzen
zaidalako, baina beste modu
batean.

Gazte askoren ametsa futbo-
lean profesional moduan
jokatzea da eta zuk lortu
duzu. Esan al daiteke futbo-

lari moduan zenituen helbu-
ruak bete dituzula?
Nire benetako ilusioa realean
jokatzea izan da, realeko
jokalaria izan nahi nuen. Hiru
partidu jokatu nituen baina ez
naiz gehiagora iritsi. Bigarren
maila eta bigarren B mailan
ibili naiz batik bat eta gustura
aritu naiz. Berez ametsa rea-
lean ibiltzea zen eta badaukat
zerbait hori barruan, baina
pozik nago.

Aurtengo helburua Beasain
hirugarren dibisioan uztea
zen, lortu duzu, pozik geratu
zara?
Aspaldian bigarren B mailan
ibilia da Beasain eta hara
bueltatu nahi genuen, baina
oso kaxkar ibili gara eta azke-
nean helburua hirugarren

mailan gelditzea izan da.
Azkeneko unean salbatu gara
eta ez dut gaizki bukatu baina
hasierako helburua bigarren
Bra igotzea zen.

Futbolari baten ibilbidean zein
da unerik garrantzitsuena?
Ez dakit. hainbeste ditut, onak
eta txarrak, kirolari bezala eta
pertsona bezala. Ezingo nuke
bat aipatu. Agian ikasi duda-
na, lan-talde baten parte iza-
tea. Talderekin batera
lehiatzea. Hori izan daiteke
garrantzitsuena.

Leku desberdinak ezagutu
dituzu, bereziki aipatuko
zenukeen baten bat ba al
duzu?
Asturiasen urte t´erdi egin
nuen eta ikusgarrienetakoena

iruditzen zait. Oso,oso ondo
egon nintzen han, lagun
asko ditut. Leku gehiagotan
ere ondo ibili naiz, Cordo-
ban adibidez baina, Asturia-
sen oso gustura egon
nintzen,. Hamar urte ibili
naiz Espainian eta agian
Asturiasek Euskal  Herr ia
gogorazten zidalako edo jen-
dearen karakterragatik, gas-
tronomiagatik... ez dakit...
Lesionatua pasatu nuen den-
boralditxo bat eta txokoak
ezagutzen ibili nintzen boka-
diloa eta l iburua hartuta.
Kala pila bat dago, mendial-
dean ere ezagutu nuen. Pena
handia senti tu nuen hura
uztean. Baten bat  aipatu
beharrez gero Asturias.•

“Izugarri gustatzen zait futbolean
jokatzea”

Futbolari lasarteoriatarrak futbol profesionala utzi berria du. Kostata hartu du erabakia baina garaia
iritsi da, lanerako eta baserri berria moldatzeko denbora gehiago behar du. Bizitza lasaiagoa egiteko
asmoarekin Amezketara joango da uda partean naturaz gozatzera.

Helena FERRERAS

Kirola egiten jarraituko dut, reale-
ko beteranoekin hasiko naiz baina

beste erritmo batean, lasaiago“

Joseba Irazusta herriko
jokalariak futbol profesio-
nalari agur esan dio. Hain-

bat ekipotan jokatzen aritu
eta gero, erabakia hartu eta
bizitza lasaiagoa egitera doa.
Euskal Herriako taldeetan ibi-
lia da Eibarren eta Barakal-
don adibidez baina
Espainian zehar ere aritu da
Cordoban edo Asturiasen adi-
bidez. Hemendik aurrera
maizago ikusiko dugu
herrian, nahiz eta Amezketa
aldera doan bizitzera.

Joseba Irazusta / Futbol jokalaria

Asturiasen oso gustura egon nin-
tzen, lagun asko egin nituen eta

Euskal Herria gogorazten zidan“

Bazen behin sorgin bat, Tere-
sa zuen izena eta sorgin
horrek, urtean behin, mendi-
tik jaitsi eta edabe magiko
batez, zabaleta osoa zipriztin-
du zuen eta zabaletarrengan
aldaketa sinesgaitza suerta-
tzen zuen... 

Zabaletako Jaiak aurten 20
urte betetzen dituzte.
1988.urteko ekainaren 13an,
San Anton egunean ospatu
ziren auzoko lehen jaiak.
Geroztik, urtero ospatu dira
auzoko jaiak zabaletan. Aur-
ten maiatzaren 27an hasi eta
ekainaren 1 arte iraungo dute.

Jaiak asteartean, haurren-
tzat eskulanekin, antzerkiare-

kin eta japoniar bonbekin
hasten diren arren, Teresa Sor-
gina ostiral arratsaldera arte
ez dute jaitsiko. Alejandro
Romok sortutako Teresa Sorgi-
na duela hiru urte jaitsi zuten
lehen aldiz auzoko plazara.
Aurten, herriko batukadaren
danborren hotsen konpainiaz
jaitsiko da Teresa Zabaletara
eta festari amaiera emateko,
ohi denez, Teresa agurtu eta
erre egingo dute.

Festa Batzordeak egitarau
zabala prestatu du aurten ere:
antzerkia, eskulanak, dantza,
merienda, japoniar bonbak,
batukada, abesbatzak, paila-
zoak, karta jokoak, kontzer-
tua, proba mistoak,
puzgarriak, magia, herri baz-

karia... eta hamaika gauza
gehiago. Adin guztietarako
jaiak antolatu dituzte Zabale-
takoek. Baina, jaietako bene-
tako protagonistak haurrak
izango dira. 

Berrikuntzak 
Zabaletako Jai Batzordeak
aurkeztu duen festetako egita-
raua berrikuntzekin datorkigu.
Igande goizean, Landaberri
ikastolako dantza saioa ikusi
ondoren, 12:00etan, idi pro-
bako erakustaldiaz gozatzeko
aukera eskainiko digute Oiar-
tzungo Amaiur Arbelaitzek
eta Joxe Antonio Telleria
lasarteoriatarrak. 

Bestetik, Jose Migel Aran-
zadi “beti umoretsu eta lane-
rako prest zegoen auzoko
laguna” omenduko dute igan-
deko herri bazkaria amaitu
ondoren.

Auzokideek herritar guz-
tiak gonbidatzen dituzte jaie-
tan parte hartzera.•

Badatoz Zabaleta auzoko jaiak!

Urtero igande goizean ospatzen den proba mistoa arrakasta handia izaten du.

Asteartea 27
18:00etan, harrentzat esku-
lanak
19:30ean, antzerkia
20:00etan, japoniar bonbak

Asteazkena 28

18:00etan, haurren jolasak
19:30ean, antzerkia
20:00etan, japoniar bonbak

Osteguna 29

18:00etan, haurren jolasak
19:30ean, antzerkia
20:00etan, japoniar bonbak

Ostirala 30

17:30ean, haurren merien-
da
18:00etan, haurren antzer-
kia
19:00etan, haurren opari
zozketa
19:30ean, auzoko trikijo-
leak
20:00etan, Lasarteko batu-
kada
20:00etan, "Teresa sorgina-
ren" jaitsiera
22:30ean, Lasarte-Oriako
Alboka eta Xumela abesba-
tzen emanaldia
23:30ean, dantza garaiki-
dea
24:00etan, dantzaldia Lau-
buru taldearekin

Larunbata 31

9:00etan, diana
11:30ean, Joxe Migel Aran-
zadiren oroimenezko 1go
eskoba txapelketa 
12:00-14:00 ,  puzgarriak

haurrentzat 
16:00-18:00 ,  puzgarriak
haurrentzat
18:00etan, Hipo eta Tomas
pailazoak
19:00etan ,  herri  kirolak
haurrentzat
23:00etan,  bertso saioa:
Gaztelumendi anaiak,
Amaia Agirre eta Ane Laba-
ka. Gai-jartzailea: Andoni
Otamendi
24:00etan, gazte rock ema-
naldia: Gaueko itzalak eta
Odolaren mintzoa

Igandea 1 (denak baserrita-
rrez jantzita)

9:00etan, diana eta auzo gar-
biketako txapelketa
11:00etan, Landaberri ikas-
tolako dantza saioa
12:00etan, Idi probako era-
kustaldia: Amaiur Arbelaitz
(Oiartzun) eta Joxe Antonio
Telleria (Lasarte)
13:00etan ,  proba mixto
nagusia: Tellerigaina, auzo-
koa - Larrekoetxe/Ostadar,
Erkide
14:30ean, herri bazkaria eta
sari banaketa
16:00etan ,  Joxe Migel
Aranzadiri omenaldia
16:15etan, bazkalondoa
Lauburu taldearekin
18:00etan, toka txapelketa
19:00etan, TXAN magoa
20:00etan, Lasarteko batu-
kada
20:30ean, Teresa Sorginari
agurra eta jaien amaiera•

EEGGIITTAARRAAUUAA

Haur zein helduentzat antolatzen dituzte ekitaldiak Zabaletako jaietan.

Bihar bertan hasiko dira Zabaleta Auzoko jaiak.
Aurten pittin bat lehenago ekingo diote festari
Zabaletako bizilagunek, maiatzaren 27an hasi eta
ekainaren 1ean, igandean amaituko dira. Beste
urte batez, Zabaletako Jai Batzordeak egitarau
zabala antolatu du eta berrikuntzak ere prestatu
ditu aurtengorako: igande eguerdian idi probako
erakustaldia ikusi ahal izango duzue, Joxe Migel
Aranzadi auzokidea omenduko dute igandean,
bazkalostean eta ohiko eskoba eta mus txapelketei
Jose Migelen izena eman diote.



Asteburuko kirolak

Arrate Oiartzun, gerriko
beltza, 16 urterekin

Arrate Oiartzun gerriko beltzarekin.

Arrate Oiartzun, Lasarte-Oria-
ko Judo Klubeko kirolari gaz-
teak gerriko beltza eskuratu
du 16 urterekin, lorpen han-
dia Gorka Aristegi Klub-eko
entrenatzailearen iritziz. Judo
Klub-ak emaitza onak biltzen
jarraitzen du beraz, maila
guztietan. Txapelketetan lor-
tutako garaipenekin batera,
pertsonalki gerriko beltza
eskuratzea erronka garrantzi-
tsua izaten da, horixe lortzea
da judoka guztien helburu.
Horrekin ziklo bat ixten dute,
betiko izango dute gerriko

beltza. Gutxienez 15 urte
izan behar dira jasotzeko eta
Arrate Oiartzunek 16rekin
lortu du, igandean 17 bete
baino egun batzuk lehenago.
"Pozteko beste arrazoi bat
herriko klubarentzat" esan
zigun ostiralean Gorka Ariste-
gi entrenatzaileak Murtzia
aldera abiatu aurretik, hain
zuzen ere, infantil eta kadete
mailako Espainiako Judo txa-
pelketara. Bertan izan dira
asteburuan Leire Zubizarreta,
Amaia Curiel, Esteban Marti-
nez eta Kiara Tobajas.•

Mirentxu Etxeko
trinketa doan

erabiltzeko aukera
Mirentxu Etxeko trinketa, libre
dagoenean, doan erabiltzeko
aukera eskaintzen du Udal
Kirol Zerbitzuak. Bazkideek
nahikoa dute txartelarekin 15
minutu lehenago polikiroldegi-
ko harrera zerbitzutik pasa eta
eskaera egitea. Ordu betez era-
bili ahal izango dute.

Trinketean kamara bat eta
atezain automatiko sistema
jarrita dagoenez, erabiltzai-
leak behin polikiroldegitik
pasa eta gero, trinketeko
atean txirrina jo eta polikirol-
degitik bertatik zabalduko
zaie atea. •

Igoera faseko azken
neurketa

Bateko berdinketarekin buka-
tu zuten Ostarreko jokalariek
neurketa. Amaiera tristea
azkenean Ventanas San
Miguel Ostadar lehen erregio-
nal taldearena. Igoera faseko
azken partidua zuten, eta ira-
bazi ezkero beste taldeko
hirugarren sailkatuarekin
lehiatzeko aukera zuten.
Baina, nahiz eta partidua
ondo hasi, azkenean buru
makur amaitu behar izan
zuten.

Partida hasiera polita egin
zuen Ostadarrek, hainbat
aukera sortu zituen. Horrela,
hogeigarren minutu aldera
markagailuan aurretik jartzea
lortu zuen, Iñaki Aristondok
ederki ateratako falta bat
Gurutz Iturbek errematatu
ondoren. Golaren ondoren,
aukera garbirik gabeko lehia
izan zen, baina lehen zatiaren
amaiera aldera Sanpedrotarra
taldeak Lasarte-Oriako taldea
estuasunetan jartzea lortu
zuen. Hala ere, atsedenaldira
1 eta 0 ko emaitzarekin iritsi
ziren.

Bigarren zatiaren hasiera
lehen zatiaren amaieraren
antzekoa izan zen. Ostadar
taldeak ez zuen jaurtiketa
aukerarik lortzen, eta baloia
gehienbat kanpoko taldeak
zuen. Jabetza horren ondo-

rioz, partida amaitzeko 20
minutu falta zirela berdindu
zuen lehia Pasai-San pedroko
taldeak. Gol horrek etxeko
taldea suspertzeko balio izan
zuen, berdinketak ez baizion
askorako balio. Azken minu-

tuetan estututa ere, Ventanas
San Miguel Ostadar taldeak
ez zuen aurkariaren atea
zulatzerik izan, eta beste
urtebetez jarraitu beharko du
lehenengo erregionalera igo-
tzeko borrokatzen.

Lasartearra Texas
Gipuzkoako bigarrenak
Gipuzkoako kopa jokatu
zuten larunbatean LOKE
Texas Lasartearrakoek Axular
Lugaritzen aurka Donostiako
Cesar Benito zelaian. Bigarren
erregionaleko partida 5 eta
0ko emaitzarekin bukatu zen
Donostiarren alde. Ez zen
festa giro handirik suertatu
zelaian, Axularrekoek bi gol
sartu eta gero herriko taldeko
bi jokalari kaleratuak izan
ziren eta lasarteoriatarren ani-
mua ez zen berriro suspertu.
Azkenean, Axular Lugaritze-
koak txapeldun tentsioa pro-
tagonista izan zen partidan.
Hala ere, askok nahiko luke-
ten bigarren postua eskuratu
dute Lasartearra Texasekoek
Gipuzkoako txapelketan.

Partidarekin ez ziren gus-
tura geratu, giro hotza sortu
baitzen. Liskarrak egon ziren,
ikuslegoaren artetik epaileari
zuzendutako irainak entzun
zirelako.

Datorren urterako ani-
muak jasotzeko prest egongo
dira herrikoak, eta ea lortzen
duten berriro finalera iristea
eta bereganatzea.

Partida garrantzitsuak asteburuan

Ostadarreko II. Erregionaleko taldeak ez zuen lortu igoera.

❚ Lasarte-Oriako futbol taldeek ez dute emaitza onik lortu, beraz ez dituzte helburuak bete



Egunero
Erakusketa
SAHARAR KANPAMENDUETAKO

ARGAZKIAK ikusgai Sahararen
lagunak elkartearen eskutik.
Jalgin, egun osoan.

Osteguna, 29
Hitzaldia
NOLA AZALDU BIZITZAK DUEN

ZENTZUA izenburupeko hitzal-
dia Pilar Arazolaren eskutik.
Kulturetxean, 17:00etan.
GAZTELANIAZ

Larunbata, 31
Ttakuntronik zirkuituaren
1. urteurrena

DJen emanaldia
Grassmann, cool beats. Tta-
kuntronik zirkuituaren barne.
Naiban tabernan, 23:00etatik
03:00etara. 

DJen emanaldia
DJ Iñarra, dancing and cur-
ving. Ttakuntronik zirkuitua-
ren barne. Siglo XX tabernan,
00:00etatik 03:00etara.

DJen emanaldia
Jahinity Sound, reggae. Tta-
kuntronik zirkuituaren
barruan. Obelix tabernan,
22:30etik 01:30era.

DJen emanaldia
DJ Budin (breakjazzfunk), Tta-
kuntronik zirkuituaren barne.
Jalgi kafe-antzokian,
23:00etan. 

Odola ateratzeak
Hileroko azken astelehenero
bezala, odol ateratzeak egin-
go dituzte Osasun Zentroan
arratsaldeko 18:30etik
21:00etara. Anima zaitezte,
odola ordezkaezina da eta
odol falta dago!

EHNAren tramitazioa
Ezker abertzalea zinegotzi
taldeak jakin arazten du,
maiatzaren 31n udaletxe
ondoan Santa Ana kalean
dagoen portaleko azken
pisuan (botikaren atzean),
egongo garela 11:30ean
13:30etik. EHNAren tramita-
zioa eskaerei erantzuna
heman izango diogu eta uda-
leko beste edozein arazoren
ahookularitza lana ere bai.

XXXI Mus Txapelketako
finaleko afaria
Lasartearra elkarteak ekaina-
ren 7an izango den XXXI.
Mus Txapelketako finaleko
afarirako izena emateko epea
zabalik dagoela jakinarazi

nahi die bazkide eta lagunei.
Interesatuek, elkartetik pasa
behar dute eta izena emateko
azken eguna ekainaren 4a
izango da.

Etxeraten elkarteratzea
Hileko azken ostiralero beza-
la, Lasarte-Oriako Etxeratek
kontzentrazioa egingo du
20:00etan Udaletxearen
aurrean eta deialdia luzatu
nahi die herritar guztiei parte
hartu dezaten.

Larrain dantza ikasteko
saioak
Herriko festak aitzaki hartuta,
Xiberuko zenbait polka, eta
Larrain dantza ikasteko saio-
ak antolatu dira. Edonork
hartu dezake parte ekimen
honetan. Entsaioak Erketzen
lokalean egingo dira. Ekainak
6, 13, 20 eta 27an. Izen ema-
teak Ttakunen (943 371448).

Udako Txokotan begirale
izateko
Ttakunek antolatzen dituen

Udako Txokoak egitasmoan
begirale izateko aukera dago
oraindik. Txokoak uztailan
eta abuztuan izango dira,
astean zehar eta goizetan.
Interesa dutenek zenbiat bide
dituzte izena emateko: mezu
bat bidali dezakete aisia@tta-
kun.com helbidera, 943
371448 telefonora deitu
dezakete edo Ttakuneko
bulegotik pasa daitezke (Gel-
toki kalea 4).

Glotodidaktika ikastaroa
Euskara irakaslea izan nahi
dutenentzat, Antiguako AEK
euskaltegian glotodidaktika
ikastaroa antolatu dute. Eus-
kara irakasteko oinarrizko
prestakuntza emango da ikas-
taroan ekainaren 30etik
uztailaren 24ra bitartean.
Informazio gehiagorako,
deitu 943327172 telefonora
(Gipuzkoako AEK). Ikastaroan
aprobetxamendu ona izanez
gero, eta homologaziorako
baldintzak betez gero,
AEKren lan poltsan izateko

aukera izango duzu.

Gizarte Zerbitzuen Depar-
tamentuaren oharra
Gizarte Zerbitzuen Departa-
mentuak gizarte-ongizatearen
alorrean lanean diharduten
erakunde eta elkarte guztiei
jakinarazten die zabalik
dagoela Gizarte Zerbitzuen
Departamentu honek eman
ohi dituen dirulaguntzak
eskuratzeko eskariak aurkez-
teko epea. Horretarako eska-
riak Udaletxeko Erregistro
Orokorrean aurkeztu behar
dira (9:00etatik 13:00etara
bitartean), eskatutako agirie-
kin batera (Memoria, Gastuen
Justifikazioa eta Jardueren
Proposamena ). Maiatzaren
5etik 30era aurkeztu daitezke
eskariak.

agenda

Oharrak

Oharrak jartzeko:

Tel.: 943 366858
txintxarri@ttakun.com
Geltoki kalea 4, behea

Tabernako filosofia Jalgin
Jon Urrazak zuzendu eta antzezten duen BOB? NOR DA

BOB? TABERNAKO FILOSOFIA antzezlan honetan monologo
barregarrien espiritua mantentzen da; baina monologoak
izan beharrean, antzezlan oso bat da, pertsonaiak sartu
eta irten dabiltza, monologoak, elkarrizketak eta zuze-
nean jotako gitarra elektrikoa tartekatzen dira, erritmo
bizia mantenduz.

OSTEGUNEAN JALGIN 21:30EAN

EUSKARAZ

KULTUR ERROTA ZIRKUITUAREN BARNE

Ostiralero programa!

FMko 105,5 ean izango gaituzue osti-
ralero 9:45etik 11:45era.
Gurekin ondo pasatuko duzuelakoan,
ostiralera arte!

Esazu irratiko programazioaLiburutegiko ordutegia
Astelehenetik ostiralera,

10:00etatik 13:00etara eta
17:00etatik 21:00etara

Larunbatetan 09:30etik 13:00etara

Manuel Lekuona kulturetxea • Geltoki kalea 18 • Tel.: 943 376181

Lasarte-Oriako 2008ko
aurrekontuak:bigarren
atala

Hona bigarren idatzia, EAJren iri-
tzia plazaratzeko, PSEk eta EBk
aurten Lasarte-Orian onartu
dituzten aurrekontuei buruz.
Mugika jaunak nire aurreko gutu-
nari erantzun subjektibotasun eta
irain saiakeraz betea eman nahi
izan zion, baina egiaz jabetzeko,
aurrekontuen datuak eta informa-
zioa irakurtzea baino argibide
zuzenagorik ez dago. Hortaz,
hona hemen datuak: 130 etxebi-
zitza libre eraikitzen ari dira une
honetan Loidibarren eremuan;
108 etxebizitza libre eraikita
daude dagoeneko Gaztañagan;
238 etxebizitza libre, guztira. Eta
ziurrenik, beste 50 bat eraikiko
dira Loidibarrenen, babes ofizia-
leko etxebizitza bakar bat ere
eraikitzen hasi aurretik. Gainera,
guk eta EBk, oposizioan zegoe-
nean, sarritan salatu izan dugun
moduan, Kotxeras eremuan doa-
zen 405 etxebizitza babestuak
eraikitzeko aurreikuspen zehatzik
ez dagoenez, etxebizitza libreak
lehenago eraikiko dira, eta eraiki-
tzen ari dira! Halabeharrez, eta
enpresa eraikitzaileen interesak
gazteon interesen aurretik jarriko
dituzte. Bestalde, haur eskola
enpresa pribatuen bidez kudeatu
nahian jarraitzen dute. Urchue-
guia andreak nahiago du urtero
300.000 euroko gastua herritarroi
leporatzea, erraz saihestu zeza-
keen arren, Haurreskolak par-
tzuergoan sartu izan balitz. Behin
eta berriro ohartarazi izan diogu
azpikontrataturiko enpresak
nekez lortu ahal izango duela
Eusko Jaurlaritzak eskaintzen
dituen kalitate-ratio berberak,
kuotak nabarmen igo ezean.
Horren ondorioz,  soldata preka-
rioak mantentzera edota hezitzai-
le/gela erlazioa murriztera
behartuta egongo da. Eta azke-
nik, horixe gertatu zen lehengo
urtean bertako langileen protes-
tak eta greba mehatxuak tartean
egon zirelarik. Gauza berbera
gertatu liteke aurten berriro ere!
Bukatzeko, EAJk askotan salatu
izan du Udal Gobernu honek
trabak jartzen dizkiola Euskara
Zerbitzuak administrazioan eus-
kararen erabilera bermatzearen
alde egiten duen lanari. Horri
erantzun nahian, Urchueguia
andreak aurrekontuak onartutako
udal batzarrean esandakoak eka-
rri nahiko nituzke gogora: gure
hizkuntza politikarekin elebakar-
tasuna sustatu nahi genuela lepo-
ratu zigun. Eta akusazio hori 20
urtez Lasarte-Oriako Udaletxean
bilkura bakar bat "egun on" xume
batez hasteko gai ez den alkate
elebakarrak egiten digu! Zazpi
azal badira zenbaiten kopetan!

Estitxu Alkorta
(Lasarte-Oriako EAJren

Bozeramailea)

Eskutitzak

Euskararen Maratoia 1986an
jaio zen lau helburu nagusie-
kin: “Lasarte-Oriako euskal-
dunok 40 ordu euskaraz
etengabe egiteko gauza garela
adieraztea; euskararen ingu-
ruan ahalik eta herriko jende-

rik gehiena biltzea; herriko
euskaltzaleak elkarrengana
biltzea, beren arteko tirabira
ideologikoak eta bestelakoak
hautsiz eta Maratoia Euskal
Herri osora zabaltzea”. Ondo-
rengo maratoiek ere helburu
berak izan dituzte, eta aurten-
goak ere bai.

Maratoiak eta leloak
Lehen esan bezala I. Maratoia
1986an egin zen urriaren 25
eta 26an 40 ordu baietz! lelo-
pean. Hurrengo Maratoia
1988an izan zen 40 ordu
berriz! leloarekin maiatzaren
hasieran.

Geroztik Maratoiak lau
urtetik behin ospatu dira.

1992ko azaroan izan
zen III. Euskararen
Maratoia, 40 ordu?
Errex! leloarekin. IV:
Maratoia berriz, urria-
ren bukaeran ospatu
zen 40 ordu gogoz!
leloarekin.

Hemendik aurrera
Maratoiko leloak
aldatu egin ziren eta
data nolabait finkatu,
urriaren amaiera.
Hasieran leloek zuten
erronkaren kutsua
desagertu egin zen,
garbi geratu baitzen
40 orduz, Lasarte-
Oriako euskaldunak
euskaraz etengabe
egiteko gauza direla.
Horrela, 2000ko urriaren
bukaeran ospatu zen V. Mara-
toiko leloa Eguneroko plaze-

rra izan zen;
2004ko VI.
M a r a t o i k o a
berriz, Bero-

bero euskaraz orain eta gero.
Aurtengo Maratoia zazpi-

garrena dugu beraz, eta urria-
ren 18an goizeko 08:00etan
hasi eta 19an amaituko da
gaueko 12etan. Badira biz-
pahiru hilabete Maratoiaren

Batzordea osatu eta
lanean hasi zela. Anto-
latzaileek ez digute
sorpresarik aurreratu
nahi izan, biharko
p r e n t s a u r r e k o r a k o
dituzte gordeta. Beraz
zortzikotea nork osatu-
ko duten, zein izango
den aurtengo leloa,

logoa, irudia, kartela...; abesti
berriren bat sortu duten.
Aurreratu diguten gauza
bakarra, zera da, maratoia
bezain beste garatu diren tek-
nologia berrien aroan bizi
garenez, bihartik aurrera Eus-
kararen Maratoiak web orrial-
de bat izango duela. Guzti
honen berri esan bezala,
bihar arratsaldeko 7etan Villa
Mirentxun.•

Maratoia, maratoia... aurten dator
maratoia

❚ Urriaren 18an eta 19an izango da Euskararen VII. Maratoia Okendo plazan

Asteko erreportajea

Euskararen
Maratoia
gauzatzeko

ezinbestekoa da
elkarteen eta
herritarren
inplikazioa

Aurten ospatuko den Euskararen VII. Maratoia aurkezteko prentsau-
rrekoa egingo dute Udaleko Euskara Batzordeak eta Ttakun Kultur
Elkarteak Villa Mirentxun. Hitzordua bihar, arratsaldeko 19:00etan

izango da. Bertan aurkeztuko dira aurtengo edizioko elementu nagu-
siak: kartela, leloa, zortzikotea, aurtengo abestiak, web orria eta gai-
nontzeko berrikuntzak...


